
IRAILAK 5
15:00 Bazkaria. Elizpean. 

Ostean Elkartasun Argazkia. 
Aurrera palestinar 
erresistentzia.

17:00 Bixkor txaranga.

18:00-20:00 Ferixa Nausikoetan 
eraso matxistak prebenitzeko 
material banaketa: telefonoen 
txartelak, protokoloa, 
betaurrekoak, edalontziak, 
eskumuturrekoak... Udaletxeko 
atarian.

20:00 Txosnen irekiera, Bixkor 
txarangagaz. Txosnagunean.

21:00 LIX. Idi proba txapelketa. 
Probalekuan.

22:00 Kontzertuak. Txosnagunean
Nekktar
Against You
Hofe

01:00 Gaztetxean.
Atenenas, Nisus & Santxo

IRAILAK 6
11:30-14:00- 16:30-19:00 Haur 
parkeak.

13:00 Bitsaren jaia.
Esteibarlandan.

14:30 Elkartasun bazkaria. 
Txosnagunean.

17:15 Elorrioko – Antxo – 
Sasikoa. Hiru aldeko partiduak.
Antolatzailea: Elorrioko 
Buskantza FKE. Kiroldegia
+info: @elorriokobuskantzafke

18:00 Elorrioko buruhandiak. 
Plazan.

18:30 Ondalan erraldoien 
konpartsa. Plazan.

19:00 Erromeria. Gauargi 
taldea. Plazan.

20:00 Txupinazoa eta pregoia: 
pertsonak zaintzen eta 
etxeko lanetan diharduten 
emakumeak. Plazan.

21:00 LIX. idi proba txapelketa. 
Probalekuan.

22:00 Gaztetxean.
721, Laino Beltzak

22:15 Suzko zezena. Plazan.

22:30 Danborrada. Plazan.

23:00 Tik Tara (saltsa). Urarkan.

00:00 DJak. Txosnagunean. 
Xaukena Xauk, Martinez

06:00 Gaztetxean.
Metralletas

IRAILAK 7
10:00 Abere, nekazaritza eta 
artisau azoka. Ferixalekuan.

Goizean Txistularien kalejira.
Antolatzailea: Elorrioko 
txistulariak

12:30 Kalejira. Fanfarria Ku-
Klux.

17:30 Pilota, zesta eta pala 
partiduak. Hilario Azkarate 
pilotalekuan.

18:00 Umeen danborrada. 
Plazan.

19:30 Haize Arrosa taldearen 
kontzertua. Plazan (triki, pop, 
rock).

20:00 Afariak (takoak). 
Txosnagunean.

22:15 Suzko zezena. Plazan.
22:30 Correfoc K de Calle. ibiltaria 
“Kaña Resurrections 3.0”

IRAILAK 8
12:00-14:00 17:00-20:00 Txu-
txu trena.

Goizean DJ Flyu. Aldatsekuan.

13:00 Tortilla lehiaketa. 
Aldatsekuan.

14:00 Kuadrillen arteko 
bazkaria. Aldatsekuan.

*Mahai eta aulki banaketa 
goizeko 9etatik aurrera

17:00 Joselontxos Txaranga. 
Aldatsekuan.

18:00 Kuadrillen jaitsiera.
Joselontxos Txaranga

18:00 Elorrioko DJ-ak. Plazan.

18:30 16 urtetik gorakoen 
koadrilen arteko jolasak. Plazan.

19:00 Erromintxelak (swing, 
folk). Urarkan.

21:00 Erromeria Mugi Panderoa. 
Txosnagunean.

22:15 Suzko zezena. Plazan.

23:30 DJ Bull. Plazan.

IRAILAK 9
11:00-14:00 16:30-20:00 
Zintzilik emozioen laborategia. 
Ganondon.

11:30-14:00 16:30-19:00 Haur 
parkeak.

18:00 Elorrioko buruhandiak. 
Plazan.

18:00 C.D. Elorrio – Athletic 

Club – S.D. Eibar. Hiru aldeko 
partiduak. (3 RFEF maila).
Antolatzailea: C.D. Elorrio 
Elizalde

19:00 Kale-antzerkia. Plazan.
“Wellcome” Ganso & Cia

21:00 LIX. idi proba txapelketa. 
Probalekuan.

IRAILAK 10
11:00-14:00 16:30-20:00 
Zintzilik emozioen laborategia 
Ganondon.

16:30 Umeentzako jolasak. 
Plazan. Antolatzailea: Txintxirri 
Ikastola

17:00 3x3 saskibaloi 
txapelketa.
Antolatzailea: Udalaitz S.T.  
San Joseko kanastatan

17:00 Mus txapelketa. 
Txosnagunean. Izen ematea 
16:00etatik 16:45era.

18:00 Elorrioko buruhandiak. 
Plazan.

18:00 Txokolatada. Plazan.
Antolatzailea: Txintxirri Ikastola

18:00 C.D. Elorrio – Abadiño. 
Gizonezkoen partidua 
(lehentasunezko maila).
Antolatzailea: C.D. Elorrio. 
Elizalden

19:00 Kale antzerkia. Plazan.
'Art-Lucio' Markeliñe.

IRAILAK 11
18:30 Etxekoak Durangoko 
Ibaizabal taldearen aurka.
Antolatzailea: Elorrio. Kiroldegian 
Txantxibiri Eskubaloia Kluba

19:00 Zirkoa “Baboom”
Xabi Larrea. Urarkan

20:00 Kontzertua. Txosnagunean.
Edu Zardoya.

22:00 Gaztetxean.
Leihotikan (7 euro)

IRAILAK 12
09:15 Zirkularra Elorrio
(Plaza-San Roke-San Jose- 
Autokarabana Gunea-Arraiarte-
San Agustin-Kurutzondo-Plaza-
Kiroldegia-Txanberi-Angio-
Gazeta-Gerbilla-Aldape-San 

Juan-Zenita-Argiñeta-
Lekeriketa-Kurutzondo-Plaza)
Antolatzailea: Durangaldeko 
Bizidun Nagusien Elkartea

11:30 Hildako jubilatuen 
omenezko meza. Sortzez 
Garbiaren Basilikan.

13:00 Kopaua jubilatuentzat eta 
ibiltarientzat. Aldatsekuan.

18:00 Elorrioko buruhandiak. 
Plazan.

18:00 Jubilatuentzako dantza. 
Aldatsekuan.

19:00 Zirkoa 'Yugen'.
La Banda Teatro Circo. Urarkan

20:00 'Hitaz Orhoit' ikuskizuna.
Kresala Dantza Taldea. Arriolan.

22:15 Suzko zezena. Plazan.

22:30  Kontzertuak 
txosnaguneak antolatuta.  Plazan. 
Tatxers
SÜNE

00:00 Gaztetxean.
Jamaiketako
Noseke 
 

IRAILAK 13
8:00 Sukalki eguna.
Antolatzailea: Iturrizoro 
elkarteartea. Aldatsekuan
Zatoz mozorroa jantzita!

11:30-14:00 16:30-19:00  
Haur parkeak.

12:00-14:00 17:00-20:00  
Txu-txu trena.

13:00 Bitsaren jaia. 
Esteibarlandan.

16:00 Eingo plaza dantza eta 
euskal kantak. Aldatsekuan.

18:00 Txokolatada. Plazan.
Laguntzailea: La Esperanza 
nagusien elkartea

18:00 Karrozen jaitsiera. 
Aldatsekuan.

18:00 Disko Sound 4.  
Plazan.

21:00 LIX. Idi proba txapelketa. 
Probalekuan.

22:00 Gaztetxean.
Apotheke 
Neallta Fola

22:15 Suzko zezena. Plazan.

23:00 DJ Delko & DJ Sierritx. 
Plazan.

23:00 Mariatxi Rumbo a 
Tijuana. Urarkan.

00:00 DJ gaua. Txosnagunean.
Natrixx + Kifi Boy
Lamikiz
Sierritx

IRAILAK 14
11:30-14:00 16:30-19:00 Haur 
parkeak.

12:00 Elorrioko kolore eta 
zaporeak. Antolatzailea: ONG 
Kainabera GKE. Kanpokalen

13:00 Herri kirolak. Plazan.

18:00 Bertso saioa: Aner Peritz, 
Onintza Enbeita, Unai Iturriaga 
eta Oihana Iguaran. Gai-
jartzailea: Maite Berriozabal. 
Aldatsekuan.

19:30 “Haurreskolari” dantza 
ikuskizuna. Plazan
Tio Teronen Semeak.



Aritz Maldonado ELORRIO
Grettel Antonia Díez Gutiérrez 
eta Xiomara del Carmen Pérez 
nikaraguarrak dira jatorriz, bai-
na Elorrion ezagutu dute elkar, 
Zaintza barik bizitzarik ez ikas-
taroan. Diezek urte bi daramatza 
herrian, eta del Carmenek sei, 
eta biek ala biek 93 urteko ema-
kume bana zaintzen dute. Elo-
rrioko Ferixa Nausiko jaiei ha-
siera emango diete zapatuko 
txupin jaurtiketagaz, eta euren 
lana ikusgarriago egiteko balia-
tuko dute aukera. Lanak denbo-
ra askorik utzi ez arren jaiak 
gozatzeko, Zaintza barik bizitza-
rik ez ikastaroan urteotan parte 
hartu duten kideak festan mur-
gilduko dira. "Gutariko askok 
ezingo dute ekitaldian parte 
hartu, lan ordutegiengaitik, bai-
na gure jarduna ezagutarazteko 
baliatuko dugu aukera", azpima-
rratu dute nikaraguarrek. Horrez 
gainera, abuztuan zendu zen 
Bixente Aizpurua ere gogoan 
izango dutela aurreratu dute. 
"Beti zegoen guri laguntzeko 
prest, eta estimu handitan ge-
neukan horregaitik", esan dute.  
Pozik zaudete pregoia irakurtzeko 
aukeragaz?

 

Grettel Antonia Díez Gutiérrez: 
Ni oso pozik nago, kontuan 
hartu gaituztelako. Beharbada, 
pertsona ezagunak izan ez arren, 
zaintzen ditugunekin batera 

familia bat osatzen dugu eta 
herrian ere oso pozik nago; 
bertako jendea oso atsegina da 
eta nire etxean lez sentitzen 
naiz. Alde horretatik, ez dut 

nire herrialdearen falta igar-
tzen. Nire familiarena bai, ja-
kina, baina herrialdearena ez. 
Oso pozik nago hemen, gustura.
Xiomara del Carmen Pérez: 

Ni ere oso pozik nago gonbida-
penagaz. Antolatzaileei eskerrak 
eman gura dizkiegu etxeetako 
zaintzaileak eta gure lana kontuan 
hartzearren. Pozgarria da hori, 
egiten dugun lana, adineko per-
tsonak zaintzea, ikusgarriago 
egingo duelako. Hain zuzen ere, 
herriko jaietan espazio bat ema-
ten digute horretarako, gure lana 
ezagunago egiteko.
Irakurriko duzuen mezua hortik 
joango da?
G. A. D. G.: Egun horretan ira-
kurriko dugun mezua emakume 
migratzaileona da. Beste herrial-
de batzuetatik heldu gara hona, 
lan egitera, gure ekarpena egi-
tera; gure kasuan, adineko per-
tsonak zaintzera.
Zer da Elorrioko Ferixa Nausikoe-
tatik gehien gustatzen zaizuena?
G. A. D. G.: Aurtengo jaietan 
gehiago irtengo gara. Gure lan 
ordutegia dela eta, ez ditugu jaiak 
asko ezagutzen, baina ahal dugun 
neurrian irten eta gozatzen aha-
leginduko gara.
X. D. P.: Aurten txupin jaurtike-
tan parte hartuko dugu, eta hor-
tik aurrera geu ere murgilduko 
gara jaietan. Behin txupina jaur-
tita, hainbat herrialdetatik etorri 

"Gure lana 
ikusgarriago 
egiteko espazioa 
da txupina"
GRETTEL ANTONIA DÍEZ GUTIÉRREZ ETA XIOMARA DEL CARMEN PÉREZ PREGOILARIAK
Grettel Antonia Díez Gutiérrez eta Xiomara del Carmen Pérez nikaraguarrak Elorrioko 
Ferixa Nausikoetako pregoia irakurriko duen taldeko kideetariko bi dira

eta etxeko eta zaintza lanetan ari 
garen emakumeok harremandu 
eta elkarregaz egoteko aukera 
ere izango dugu. Urtean zehar 
ere horixe egin dugu, eta, horri 
eskerrak, Elorrion lan egiten 
dugun emakumeok harremandu 
eta elkar hobeto ezagutzeko au-
kera izango dugu.
'Zaintza barik bizitzarik ez' ikas-
taroetan parte hartu duzue. Zelako 
esperientzia izan da?
G. A. D. G.: Pertsona nagusien 
zaintzari buruzko informazioa 
eta trebakuntza jaso ditugu, ba-
tez ere. Adibidez, larrialdi ka-
suetan zelan jokatu ikasi dugu, 
zorabio eta bihotzeko kasuetan. 
Erredurak identifikatzen ere 
ikasi dugu, zein mailatakoak 
diren, edo diabetikoen kasuan 
zer egin behar den larrialdirik 
egonez gero... Psikologikoki ere 
trebatu gara; izan ere, garran-
tzitsua da pertsona helduekin 

zelan komunikatu ikasteko.
X. D. P.: Egoera desberdinetan 
zelan jokatu ikasi dugu, ohatuta 
dagoen pertsona bat zelan mu-
gitu gurpildun aulkira. Komu-
nikazio arloan asko sakondu da, 
oso garrantzitsua delako. Azken 
finean, pertsona nagusiek estimua 
eta afektua behar dituzte batez 
ere. Eurekin zelan berba egin 
eta eurak zelan animatu ere ika-
si dugu. Asko ikasi dugu ikasta-
ro horretan, eta udalak eskaintzen 
dituen beste batzuetan ere bai.
Azken mezu bat elorriarrentzat?
G. A. D. G.: Eskerrak ematen 
dizkiogu mundu guztiari; besteak 
beste, udal ordezkariei, gugaz oso 
ondo portatu direlako. Baita gure 
nagusiei ere, babesten gaituzte-
lako; azken finean, eurei eskerrak 
parte hartu ahal izango dugulako 
ekitaldian. Lehen esan dudan 
moduan, elorriarrak oso atseginak 
dira eta oso gustura gaude hemen. 
Heldu berriak izan arren, herria-
ren parte sentitzen gara, eta be-
rotasuna eman digutelako da hori. 
X. D. P: Eskerrik asko denoi! 
Elkarrizketa hau bera etxe as-
kotara helduko da eta horrek ere 
ezagutaraziko du gure jarduna. 
Oso pozik gaude. Grettel Antonia Díez Gutiérrez eta Xiomara del Carmen Pérez. 

"ZAINTZA LANETAN 
ARI GAREN 
EMAKUMEOK ELKAR 
EZAGUTZEKO ERE 
BALIAGARRIA DA"

Jone Guenetxea ELORRIO
Pertsonak zaintzen eta etxeko 
lanetan dabiltzan emakumeek 
jaurtiko dute txupinazoa Ferixa 
Nausikoetan jaiei hasiera ofi-
ziala emateko. Sei urtetik hona, 
Osakidetza, Elorrioko Berdin-
tasun Saila, Mugimendu Femi-
nista, herriko kultur elkarteak 
eta zaintza lana egiten duten 
emakumeak formakuntza egiten 
dabiltza. Eta aurten kolektibo 
horretako emakume zaintzaileei 
eskaini diete jaiei hasiera ema-
teko aukera. 

Itsaso Basauri kultur zine-
gotziak jaien aurkezpeneko 
prentsaurrekoan azpimarratu 
zuenez, "egitaraua Elorrioko 
eragile eta langile askoren artean 
osatzen da". Zinegotziak azaldu 
zuen lan kolektiboaren emaitza 
izan dela. 260.000 euroko inber-
tsioagaz, udalak apustu ekono-
miko "sendoa" egin du. Jai 
parekideen aldeko aldarria 
egiteaz gainera, eraso matxista 
zein arrazistak prebenitzeko 
kanpainak martxan ipiniko 
dituzte. Horrez gainera, eraso-
ren bat gertatuz gero telefono 
zenbaki bat ere ipini dute ber-
tara deitzeko: 688 865 294.

Adin tarte denentzako ekitaldiak 
izango dira. Ume eta gazteentzat 
suzko zezena, erraldoiak, haur 
parkea, bits jaia eta beste hainbat 
ekintza ere izango dira. Zintzilik 
emozioen laborategia ere izango 
da gazteentzat, Ganondon. Nagu-
siei begira, jubilatuentzat dan-
tzaldia eta berbenak programatu 
dituzte: Gauargi, Tik tara (saltsa), 
Haize Arrosa, Erromintxelak eta 
Mariatxi Rumbo a Tijuana.

Tradizio handiko ekitaldiak ere 
izango dira: karrozen jaitsiera, 
Sukalki Eguna, bertsolariak, erro-
meriak eta Elorrioko kolore eta 
zaporeak, besteak beste. Musika-
ri dagokionez, Tatxers, Süne, 
Nekktar, Against You eta Hofe 
izango dira oholtza gainean, bes-
teak beste.

Baserrien erakusleiho
Jaiei izena ematen dien Ferixa 
Nausikoetako Abere, Nekazari-
tza eta Artisau Azoka domekan 
izango da, Ferixalekuan. Duran-
galdeko eta Euskal Herri osoko 
baserritar eta abeltzainen era-
kusleiho izango da Elorrio. Gi-
roa alaitzeko, Elorrioko txistu-
larien kalejira eta Ku-klux fan-
farrea herrian zehar ibiliko dira.

Iazko jaietako txupinazoan ateratako argazkia.

Txapligua lehertzea  
baino ez da falta
Jaiei hasiera emanda, aste biko festei ekingo diete. Egitarau oparoa prestatu dute: 
kontzertuak, tradizio handiko ekitaldiak, sukalkiak eta baita azoka ere

Jone Guenetxea ELORRIO
Sabina Aizpuruk bigarrenez 
irabazi du Ferixa Nausietarako 
kartel lehiaketa. 2018an, berak 
sorturiko Barazki Festa lanak 
iragarri zituen jaiak. Aizpuruk 
Diseinu Integralaren ikasketak 
egin ditu Madrilen (Espainia), 
eta artisautza garaikideari bu-
ruzko masterra amaitu berri 
du Valentzian (Herrialde Kata-
lanak).
Zelan hartu zenuen albistea?
Ez nuen espero, inondik inora. 
Azken momentuan aurkeztu 
nuen lana, inori ezer esan barik, 
ez etxekoei ez lagunei. Pozik 
nago.  
Zelan sortu duzu aurtengo kartela?
Eskuz bozeto batzuk egiten hasi 

nintzen, nahiko azkar, eta ir-
tendako kaosa gustatu zitzaidan. 
Gero, ordenagailuan collage 
moduko bat egin nuen, marraz-
kiak bata bestearen gainean 
ipinita. Kolore aldetik, ziana, 
horia eta magenta erabili ditut.
Zergaitik aukeratu dituzu irudi 
horiek eta ez beste batzuk?
Egia esan, ez nuen larregi pen-
tsatu. Zeozer berria probatu 
gura nuen. Bada, elizako ele-
mentu batzuk eta herriko bes-
te zenbait hartu ditut, eta nahas-
te horretatik sortu nuen karte-
la.
2018ko kartel hartatik eboluzio 
bat ikusten duzu?
Bai. Ez dakit onerako ala txa-
rrerako izan den, baina ebolu-

zio bat dago, bai. 2018ko kartel 
hartan ikusitako gauza batzuk 
orain ez nituzke egingo. Baina 
ikusten dut nirea den puntu 
bat. Zati batean, neure burua 
islatuta ikusten dut. Diseina-
tzaile lez egindako lanetan beti 
ikusten dituzu akatsak baina... 
epe batzuk bete behar dira. La-
nak amaitu egin behar dira.
Zelan sentitzen zara herriko ka-
leetan zure kartela ikustean? 
Apur bat arraro, lotsa apur 
bategaz. Apur bat lotsatia naiz, 
baina horretaz bizi gura dut 
eta hori onartu beharko dut. 
Jaietan zer duzu gustukoen?
Denetik apur bat. Egunez zein 
gauez parte hartzen dut. Mozo-
rrotzea ere oso gogoko dut. Sabina Aizpuru, 'JaiTaKolore' kartelagaz. 

"Kartela egitean zeozer 
berria probatu gura nuen"
SABINA AIZPURU AGIRRE KARTELAREN EGILEA
'JaiTaKolore' izeneko kartelak iragarriko ditu aurtengo Ferixa Nausikoak. Epaimahaiak 
lanaren "dotorezia" eta "garbitasuna" nabarmendu ditu, besteak beste

Maialen Zuazubiskar ELORRIO
Musikazaleek badute non auke-
ratu Elorrioko Ferixa Nausikoe-
tan; izan ere, deneriko doinuak 
egongo dira entzungai egunotan 
bertan. Gaur, adibidez, txosna-
guneko irekiera Bixkor txaran-
gagaz egingo dute, eta, ondoren, 
Nekktar, Against You eta Hofe 
taldeen kontzertuak egongo dira 
bertan. Bihar, zapatua, 19:00etan, 
Gaurgi taldearen eskutik erro-
meria egongo da plazan, eta 
gauerditik aurrera DJak txos-
nagunean. Bestalde, Ferixa egu-
nean, Ku-Klux fanfarreak giro-
tuko ditu herriko kaleak eta 
azoka gunea, eta 19:30ean Haize 
Arrosa taldeak kontzertua eman-
go du plazan. 

Astelehenean, irailak 8, kua-
drillen eguna ospatuko dute. 
21:00etan, Mugi Panderoa talde 
eibartarraren eskutik errome-
ria egongo da txosnagunean. 
23:30ean DJ Bull arituko da 
plazan. 

Ferixa Nausikoetako bigarren 
asteburuan ere musika doinuak 
nagusi izango dira Elorrion. 
Irailaren 11n, eguenean, Edu 
Zardoyak kontzertua emango 
du txosnagunean, eta hurren-
go egunean Tatxers eta Süne 
taldeen kontzertuak egongo 
dira plazan, txosnaguneak an-
tolatuta. Zapatuan, 18:00etan 
hasita, Disko Sound 4 arituko 
da plazan, arratsaldea girotzen. 
Eta behin suzko zezena amai-
tuta, 23:00etan, DJ Delkok & 
DJ Sierritxek ipiniko dute 
musika. Txosnagunean ere DJ 
gaua ospatuko dute. Gauerdi-
tik aurrera, Natrixx + Kifi 
Boy, Lamikiz eta Sierritx ari-
tuko dira. Süne. @PEIOZAMAA

Tatxers, Süne, Hofe eta 
Mugi Panderoa Elorrion
Egitarau oparoa prestatu dute irailaren 5etik 15era ospatuko dituzten Ferixa 
Nausikoetarako. Askotariko doinuak jorratzen dituzten taldeak arituko dira bertan

Tatxers. @TATXERS

DENERIKO DOINUAK 
EGONGO DIRA 
ENTZUNGAI EGUNOTAN 
ELORRIOKO FERIXA 
NAUSIKOETAN

Ekaitz Herrera ELORRIO
Sukalki eguneko saltsan ikusiko 
zaituztegu aurten ere? 
Alberto Agirre: Ez dut behin 
ere sukalkirik kozinatu jaietan! 
Kuadrillan, bai, kozinatu izan 
dut, baina ez Ferixa Nausikoetan.
Luis Marin: Nik, ostera, hiru 
bider parte hartu dut sukalkien 
txapelketan. Baina Iturrizoro 
elkarteko kide naizenetik, orain 
17 urtetik hona, ez dut sukalki-
rik egin. Nire lanetariko bat 
epaimahaikoentzat, antolatzai-
leentzat eta jubilatuentzat baz-
karia egitea da.   
Beraz, lehiatu ez arren, eskubete lan 
izango duzue antolakuntzan.
A.A.: 08:00etan hasten gara 
izen-emateekin eta kuadrillei 

mahaiak, aulkiak, zabor-poltsak, 
ardoa banatzen. Kozina-lanak 
direla,  dastatzeak direla, 
14:45erako lan guztiak amaitzen 
ahalegintzen gara, gero denok 
behar den moduan bazkaltzeko. 
Epaimahaiko kideen artean 
Leioako ostalaritza eskolako 
irakasleak egoten dira. Horrez 
gainera, Luisek ere esku hartzen 
du epaimahaian.
Hara! Orduan, zuretzat galdera, Luis: 
zer behar du sukalki on batek?
L.M.: Puntuazio taula bat izaten 
dugu. Bertan, zaporea, gatz-pun-
tua, berdura eta okela-mota ba-
loratzen ditugu. Adibidez, masai-
lak ez ditugu onartzen. Izan ere, 
horretarako dira sukalkiak, bi-
garren mailakotzat jotzen ziren 
okelei irtenbidea emateko. Garai 
bateko Círculo jatetxeko kideek 
ere hori azpimarratzen zuten, 
lepoaldea eta era horretakoak 
kozinatu behar zirela. Azken fi-
nean, okela gogorra ondo egitea 
da erronka.  
Jaiak ezin dira ulertu sukalkirik 
barik.
A.A.: Oso ohitura errotua da. 
Lehen, Bakiotik ere etortzen zen 
jendea. Beste batzuek esan izan 
digute ez dagoela Elorriokoaren 

moduko lehiaketarik. Gaur egun 
lapiko gutxiago aurkezten dela? 
Izan daiteke, lehen kuadrilla 
berak hiru bat prestatzen zituen 
eta. Orain, lapiko bakarra aur-
kezten da eta kuadrillek beste 
jaki batzuekin osatzen dute me-
nua. Sukalkien kalitatea egun-
dokoa izaten da eta 1.400 bat 
herritar batzen garela kontuan 
hartu behar da. 
L.M.: Gainera, egun borobila 
izaten da. Egun horretan karrozak 
egoten dira, mozorroak. Jaia egi-
ten jarraitzen dugu. 
Egoten da pikerik?
L.M.: Bai! Handiak, gainera. Lea-
niz-Miota aldekoak indartsu da-
biltza eta Gazetakoek ere prime-
rako sukalkiak egiten dituzte. 
Pike polita izaten da, gero disfru-
tatuko duten egun bategaitik 
lehiatzen dira-eta elkarte gastro-
nomikoetako zein auzoetako 
kuadrillak. 
Sukalkitik harago, zelan ospatuko 
dituzue jaiak?
L.M.: Ni ez naiz etxeratzen! (barrez) 
Urarka kaleko erromeriara joaten 
gara, baita Bikale ingurura ere.
A.A.: Ni idi probetara ere joaten 
naiz. Feria egunean ere antola-
kuntzan laguntzen egoten naiz. Alberto Agirre eta Luis Marin, Pitxar elkartearen aurrealdean. 

"Sukalkien kalitatea 
egundokoa izaten da"
ALBERTO AGIRRE ETA LUIS MARIN ITURRIZORO ELKARTEEN BATERAGUNEKO KIDEAK
Lapiko guztietako burruntzalia dira,18 urte daramatzate-eta Sukalki Eguneko 
antolaketa lanetan. Aurten ere logistikan ibiliko da Agirre; epaimahaian, Marin

IRAILAK 5
19:00 Triki-poteoa 
gasolindegian hasita.

20:00 Txupinazoa.

IRAILAK 6
12:30 Patatak errioxar erara 
lehiaketa.

14:30 Platerak aurkeztea.

15:00 Herri bazkaria.

18:00 Bingoa.

IRAILAK 7
SANTA AGEDA EGUNA

10:00 Kalejira JAIZALEgaz.

12:00 MENDIGAIN DANTZA 
TALDEA.

12:45 Umeentzako poneyak.

14:30 Herri bazkaria.

16:30 Bazkalosteko bertso 
saioa.  
BERTSOLARIAK: Oihana Bartra, 
Aissa Intxausti eta Xabat 
Galletebeitia

18:00 Lotxo Taldea.

IRAILAK 8
ERDOITZA EGUNA

10:00 Kalejira JAIZALEgaz.

16:00 Haur parkea, plazan.

IRAILAK 12
GERTUFEST SANTO TOMAS PARKEAN 

17:30etik aurrera: - Artisautza 
azoka. - Enkajerak, Grafiti Live 
Larraka, Eko Karrusela, Arku-
tiroa eta food truck Kemekomo 
& Gertu taberna. - Antzerki 
pildorak: Gertu kolektibaren 
‘Begi prest’ eta Asier Kidamen 
‘Hurbileko Magia’.

18:00 Harri Orri Ar txapelketa, 
Torneos Durangok antolatuta.

18:30 Zirkua: Cia Batacazo, 
‘Volar’ ikuskizunagaz.

20:00 Antzerkia: Los Judas de 
la Impro, ‘Impro Show’ lanagaz.

21:00 Cumbia kontzertua: LFD 
Mambo Express.

IRAILAK 13
SANTO TOMAS EGUNA

10:00 Kalejira JAIZALEgaz. 

 

 GERTUFEST SANTO TOMAS PARKEAN      

11:00etatik aurrera: - 
Artisautza Azoka - Enkajerak, 
Grafiti Live Larraka, Eko 
Karrusela, Arku-tiroa eta food 
truck Kemekomo & Gertu 
taberna. - Antzerki pildorak: 
Gertu kolektibaren ‘Begi prest’ 
eta Asier Kidamen ‘Hurbileko 
Magia’.

11:00 Klase irekia: Nanu del 
Gesso: ‘Estiramientos’.

12:00 Kriskitin Dantza 
Taldearen saioa.

12:30 Antzerkia: Lorena 
Arangoaren ‘Milagros & 
Valentina’ ikuskizuna.

13:30etik aurrera, DJ KSKA eta 
piknik txapelketa.

 
19:00 Patata tortilla txapelketa 
frontoian.

20:30 Tortillak aurkeztea.

21:30 Herri afaria.

22:30 Xaibor.

IRAILAK 14
11:30 Arraza libreko ardi txakur 
erakustaldia. (frontoi atzeko 
belardian)

13:30 Igel txapelketa, plazan.

14:30 Jubilatuen bazkaria.

17:30 Mus txapelka, Argintxun. 
Gehienez  
16 bikote. 3 jokotara.

17:30 Partxis txapelketa, plazan. 
Gehienez  
16 bikote. 2 fitxara.

 

Irailak 7 Dantza saioa
Mendigain dantza taldeak saioa 
egingo du Santa Agedan.
Santa Agedan, 12:00etanLUCIA MERUELO

IZURTZAKO JAIAK 

GERTUFEST.

Joseba Derteano IZURTZA
Izurtzako jaiak gaur arratsalde-
ko txupinazoagaz hasiko dira. 
Aurtengo nobedade bat jaietako 
azken egunean izango da, irai-
laren 14an. Udalak eta Artxate 
elkarteak arraza libreko ardi 
txakur erakustaldia antolatu 
dute. Pilotalekuaren atzeko be-
lardian izango da ekimena, 
11:30ean.

Domekan Santa Agenda ermi-
taren inguruan izango da jaie-
guna. Mendigain dantza taldeak 
saioa egingo du. Arratsaldean, 
Oihana Bartra, Aissa Intxausti 
eta Xabat Galletebeitia bertso-
lariek bertso saioa egingo dute. 
Lotxo taldearen erromeriagaz 
errematatuko dute jaieguna. 

Astelehenean, Erdoitzako Egu-
nean, goizean kalejira egongo da 
Jaizale taldeagaz, eta arratsaldean 
haurrentzako parkea, plazan.

Gertufest
Jaietako bigarren asteburuko 
ekimen asko Santo Tomas par-
kean izango dira. Gertufest Ba-
tzordeak, udalak eta Korrala 
Sormen Guneak elkarlanean, 
artea, kultura eta festa uztartzen 
dituen Gertufest jaialdiaren 4. 

aldia egingo dute parkean, irai-
laren 12an eta 13an. Egun bietan 
artisautza azoka egingo dute. 
Postu hauek izango dira bertan: 
Birak, Torontile, Amalur, Art-
Izar, Zunart, Kukupraka, Maimai 
Sorkuntza, Sutil eta Eskuarte.

Urtero legez, kale ikuskizun 
askogaz gozatzeko aukera egon-
go da. Gertu kolektiboak antzez-
lan laburrak egingo ditu eta Asier 
Kidamek magia ikuskizuna egin-
go du. Los Judas de la Impro 
konpainiak eta Lorena Arangoak 
ere euren antzezlanak plazara-
tuko dituzte, besteak beste. 

Musikak ere izango du bere 
tokia, LFD Mambo Express cum-
bia kontzertuagaz eta DJ KS-
KA-ren musikagaz. 

Harri Orri Ar txapelketa
Gertufesten aurtengo nobedade 
bat irailaren 12ko Harri Orri 
Ar esku joko txapelketa da. Tor-
neos Durango taldeak antolatu 
du eta irabazleak 100 euro jaso-
ko ditu. Edonork parte hartu 
dezake eta ez dago aurretiaz 
izena eman beharrik, antola-
tzaileek zehaztu dutenez. Bes-
talde, irailaren 13an piknik 
txapelketa egingo dute.

Irailaren 12an eta 13an Gertufest jaialdia ospatuko dute Santo Tomas parkean. LUCIA MERUELO 

Gertufest eta ardi txakur 
erakustaldia jaien barruan
Izurtzako jaiak gaur hasiko dituzte, arratsaldeko trikipoteoagaz eta ondorengo 
txupinazoagaz. Santa Agedako jaia eta bertsoa saioa, Santo Tomaseko Gertufest, 
Lotxoren erromeria eta ardi txakurren erakustaldia dira jaietako osagai batzuk


